
lago Varela Martinez, voceiro municipal do Bloque Nacionalista Galego, presenta ante o
Pleno do Concello de Cabanas para o seu debate e posterior acordo a seguinte

PROPOSTA POLA QUE O CONCELLO DE CABANAS INSTA AO GOBERNO DO ESTADO A
INSERIR E GARANTIR OS INVESTIMENTOS NECESARIOS PARA CABANAS NOS
ORZAMENTOS XERAIS DO ESTADO PARA 2017

EXPOSICION DE MOTIVOS

A proposta de Orzamentos Xerais do Estado para 2017 que se fixo puiblica son unha
discriminacién sen precedentes para Galiza, cunha reducién do 32,4% nos investimentos
territorializados. Falamos dun “recortazo”, un agravio nunca antes visto, cunha
minoracién en total de 442 milléns de euros e que supén unha labazada en toda regra na
cara das galegas e galegos.

Son uns orzamentos que en termos xerais consolidan o modelo neoliberal ao que nos
quere abocar o Goberno do Partido Popular, con recortes e con desigualdade social, que
restan recursos a Galiza para acometer retos importantisimos para o futuro do noso pais,
obvia investimentos chave, renuncian a garantir a estabilidade, emprego, servizos e
dotacidns, que minguan os fondos de desemprego e desprezan ao pobo.

Esquécense dos nosos sectores produtivos como o mar, o agro ou a construcién naval,
desaparecen os investimentos en I+D+i e en desenvolvementos industriais e produtivos
gue redundarian na xeracidon e creacion de emprego e na reactivacién da economia
produtiva, traslddanse propostas irrisorias, cando non se esvaecen, en mobilidade e
infraestruturas, e mesmo retiranse achegas que estaban asignadas en partidas
plurianuais aprobadas en exercicios anteriores, comprometendo asi a conclusién de
actuacions.

E chama mais a atencién, xa que logo, que precisamente nos orzamentos nos que se prevé
un récord de recadacién con 200.963 milldns de euros (cifras equiparabeis as previas do
comezo da crise), Galiza vaia recibir menos: de media, os concellos de Galiza van recibir
50 euros menos por habitante (194,94 €) que o conxunto do Estado (243, 52 €).E un
paradoxo que xusto o ano no que vai haber unha grande recadacién e no que vai haber
mais recursos, se ofrezan, ao cambio, mais recortes. Pagamos mais impostos ao Estado e
recibimos menos, recollemos migallas e atopamonos exclusiéns e discriminacion

Se para o conxunto de Galiza estes orzamentos son desastrosos, que dicir para Cabanas.
No proxecto de Orzamentos Xerais do Estado para 0 2017 s6 se comprometen 1300 euros
para investimentos no noso concello, correspondentes s “Actuacions para a reparacién
da Estrada N-651 P.K. 204500 ao 26+900, no termo municipal de Cabanas (A Corufia)”.

Por estas razéns, o Bloque Nacionalista Galego somete a debate e aprobacion polo pleno
do Concello de Cabanas esta mocién propofiendo a adopcion dos seguintes

ACORDOS

1.

3.

En Cabanas,

Instar ao Goberno do Estado a incluir e garantir os investimentos necesarios,
habilitando as partidas correspondentes ou creando novas onde non se tiver
contemplado, como minimo nas seguintes actuacions para Cabanas e a sUa area
de influencia:
a. Adecuacion completa da N-651 para a mellora da seguridade viaria na
estrada ao seu paso por Cabanas.
b. Compensacion da gratuidade dos movementos na Autoestrada AP-9 nos
tramos Fene — Cabanas e Cabanas — Mifio.
c. Implantacién e mellora de servizos ferroviarios de proximidade:
i. Plan para a implantacién de servizos de ferroviarios de proximidade
para as comarcas de Ferrolterra, Eume e Ortegal
ii. Modernizacién do tramo do Eixo Atlantico Ferrol — A Corufia
ili. Construcion de by-pass de Infesta — Betanzos.
Instar ao Parlamento de Galiza a que realice unha declaracion institucional na que
se solicite ao Goberno do Estado o aumento das partidas orzamentarias e
investimentos para o conxunto de Galiza nos orzamentos xerais do Estado para
2017.
Trasladar os presentes acordos ao presidente da Xunta de Galiza e ao Goberno do
Estado.

Asdo. lagb Varel§Martinez

